ՀԻՄՆԱՎՈՐՈՒՄ
<<Մթնոլորտային օդի պահպանության մասին>> 
ՀՀ օրենքի նախագծի հայեցակարգի վերաբերյալ

1. Ընթացիկ իրավիճակը և իրավական ակտի ընդունման    անհրաժեշտությունը
     Ներկայումս Հայաստանի Հանրապետությունում մթնոլորտային օդի պահպանության կառավարումն իրականացվում է 1994 թվականին ընդունված <<Մթնոլորտային օդի պահպանության մասին>> ՀՀ օրենքով: Սակայն  հասարարական և միջազգային հարաբերություններում տեղի ունեցած   որոշակի զարգացումների  հետևանքներով՝ հին նորմերի վերանայման և նոր մոտեցումների ամրագրման անհրաժեշտություն առաջացավ: 
    Այս նպատակով վեր հանվեցին մթնոլորտային օդի պահպանությունը կարգավորող իրավական ակտերում առկա հակասությունները և թերությունները: Պարզ դարձավ, որ գործող օրենսդրությունը ժամանակակից մոտեցումներին համահունչ դարձնելու, ինչպես նաև առկա հակասությունները և բացթողումները վերացնելու համար անհրաժեշտ  են արմատական փոփոխություններ, որոնք նպատակահարմար է սկսել նոր <<Մթնոլորտային օդի պահպանության մասին>> ՀՀ օրենքի նախագծի հայեցակարգի մշակումից: 

<<Մթնոլորտային օդի պահպանության մասին>> ՀՀ օրենքի նախագծի հայեցակարգի ընդունումը իրավական հենք կստեղծի մթնոլորտային օդի պահպանության արդյունավետ կառավարման համար՝ ժամանակակից մոտեցումներին համապատասխան և կայուն զարգացման համատեքստում:

2. Առաջարկվող կարգավորման բնույթը


<<Մթնոլորտային օդի պահպանության մասին>> ՀՀ օրենքի նախագծի հայեցակարգի մշակման նպատակն իրավական հենքի ստեղծման միջոցով մթնոլորտային օդի պահպանության արդյունավետ կառավարման ապահովումն է :

Հայեցակարգում հակիրճ ներկայացվել է խնդրին վերաբերող իրավական դաշտի վերլուծությունը, վեր են հանվել հակասությունները, բացթղումները և այն հիմանական խնդիրները, որոնք խոչընդոտում են ժամանակակից մոտեցումներին կիրառմանը: Այնուհետև, հայեցակարգի նախագծում թվարկվել են այն հիմնական փոփոխությունները, որոնք անհրաժեշտ կլինի ներառել <<Մթնոլորտային օդի պահպանության մասին>> նոր խմբագրությամբ օրենքում:  Առաջարկվող փոփոխությունները դասակարգվել են հետևյալ տրամաբանությամբ՝ մթնոլորտային օդի որակի գնահատում, անշարժ աղբյուրներից արտանետումների սահմանափակում, շարժական աղբյուրներից արտանետումների սահմանափակում և արտանետումների հաշվառում: 


Ներկայացվել են նաև նոր օրենքի կիրարկումն ապահովելու համար անհրաժեշտ փաստաթղթերի փաթեթների ուղղությունները:

3. Նախագծի մշակման գործընթացում ներգրավված ինստիտուտներ և դրանց դիրքորոշումը

Հայեցակարգի նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:

4. Ակնկալվող արդյունքը


Ընդունման դեպքում հայեցակարգը իրավական հենք կհանդիսանա մթնոլորտային օդի պահպանության ժամանակակից գործընթացների ձևավորման համար, ինչպես նաև այն համահունչ կլինի զարգացած երկրներում, մասնավորապես, ԵՄ-ում գործող հասկացություններին և չափանիշներին, և դյուրին կդարձնի ԵՄ օրենսդրությանը մոտարկման/ներդաշնակեցման ուղին:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

<<Մթնոլորտային օդի պահպանության մասին>> ՀՀ օրենքի նախագծի հայեցակարգի  ընդունումից հետո անհրաժեշտություն կառաջանա «Մթնոլորտային օդի պահպանության մասին» նոր խմբագրությամբ օրենքի, ինչպես նաև դրա կիրարկումն ապահովող նոր իրավական ակտերի մշակման և  գործող իրավական ակտերում փոփոխություններ և լրացումներ  կատարելու համար:
        ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

<<Մթնոլորտային օդի պահպանության մասին>> ՀՀ օրենքի նախագծի հայեցակարգի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:

